
«Մտավոր սեփականության իրավական պահպանության և պաշտպանության ոլորտում համագործակցության և մտավոր  սեփականության իրավական պահպանության և պաշտպանության հարցերով միջպետական խորհրդի ստեղծման մասին» համաձայնագրի ստորագրման նպատակահարմարության  վերաբերյալ

Անկախ Պետությունների Համագործակցության  տնտեսական խորհրդի կողմից ներկայացված «Մտավոր սեփականության իրավական պահպանության և պաշտպանության ոլորտում համագործակցության և մտավոր  սեփականության իրավական պահպանության և պաշտպանության հարցերով Միջպետական խորհրդի ստեղծման մասին» համաձայնագրի ընդունումը նպատակ ունի ապահովել մտավոր սեփականության իրավական պահպանության ու պաշտպանության, ինչպես նաև իրավախախտումների դեմ կոորդինացված համատեղ գործողություններ՝ զարգացնելու գիտատեխնիկական, առևտրատնտեսական և սոցիալ-մշակութային  համագործակցությունը, իրականացնել մտավոր սեփականության պահպանության և պաշտպանության  ոլորտում օրենսդրական, նորմատիվային, մեթոդական և այլ տեղեկատվության փոխանակումը, ապահովել մտավոր սեփականության ոլորտում համաձայնագրի մասնակից պետությունների տնտեսվարող սուբյեկտների փոխադարձ պաշտպանությունն անբարեխիղճ մրցակցությունից։ 
Կողմերը նախատեսում են նաև ստեղծել մտավոր սեփականության իրավական պահպանության և պաշտպանության հարցերով միջպետական խորհուրդ։

Խորհրդի հիմնական գործառույթներից մեկը լինելու է համաձայնագրի մասնակից պետությունների համատեղ ջանքերով մտավոր սեփականության իրավական պահպանության և պաշտպանության արդյունավետ մեխանիզմների ստեղծումը, զարգացումն ու կատարելագործումը, որը կնպաստի մտավոր սեփականության ոլորտում իրավախախտումների նախազգուշացման, հայտնաբերման ու կանխման ուղղությամբ, ինչպես նաև նմանակված արտադրանքի արտադրության և տարածման դեմ համատեղ գործողությունների  ձեռնարկմանն ու իրականացմանը։  

Հաշվի առնելով Անկախ Պետությունների Համագործակցության  տնտեսական խորհրդի կողմից ներկայացված «Մտավոր սեփականության իրավական պահպանության և պաշտպանության ոլորտում համագործակցության և մտավոր  սեփականության իրավական պահպանության և պաշտպանության հարցերով միջպետական խորհրդի ստեղծման մասին» համաձայնագրի ստորագրման կարևորությունը ԱՊՀ պետությունների համար մտավոր սեփականության  պահպանության և արդյունավետ  պաշտպանության, արդյունաբերական սեփականության, հեղինակային  իրավունքի և հարակից իրավունքների օբյեկտների պաշտպանության մեխանիզմների կատարելագործման առումով`  ՀՀ Էկոնոմիկայի նախարարությունը նպատակահարմար է համարում Անկախ Պետությունների Համագործակցության  տնտեսական խորհրդի կողմից ներկայացված համաձայնագրի ստորագրումը Հայաստանի Հանրապետության կողմից։
